
Annotatsiya: Ushbu maqolada dukkakli ekin moshning ahamiyati, foydali 

xususiyatlari to‘g‘risida batafsil ma’lumotlar keltirilgan va shu asosida taxlil 

qilinganligi bilan o‘rinlidir.  

Kalit so‘zlar; mosh, loviya, no‘xat, ko‘k no‘xat oqsil, hosildorlik,  urug, 

dukkak, hosil  

 

Respublikamiz sharoitida kuzgi bug‘doydan 60-70 s/ga, takroriy ekin sifatida 

yetishtiriladigan mosh ekinidan esa 15-20 s/ga don hosili yetishtirilib, bir mavsum 

davomida yetishtiriladigan don hosilini 75-90 s/ga yetkazish imkoniyatlari mavjud. 

Yer yuzida dukkakli-don ekinlari 135 mln.gektar maydonga ekiladi. Dukkakli-don 

ekinlari orasida mosh ekiladigan maydon hajmi jihatidan jahonda soyadan (dunyo 

bo‘yicha soya maydoni 74 mln gektarga yaqin) keyin ikkinchi o‘rin (25 mln gektarga 

yaqin)ni egallab, uchinchi o‘rinda no‘xat (dunyoda jami 10 mln. gektarga yaqin) 

turadi. 

Oziq-ovqat uchun ishlatiladigan dukkakli-don ekinlari orasida mosh doni 

oziqalik qimmati, oqsil va vitaminlarga boy bo‘lishi, kaloriyasining ko‘pligi bilan 

ajralib turadi. Mosh oziqalik qiymati bilan bug‘doy, loviya, no‘xat, ko‘k no‘xat va 

javdar donlaridan 1,5-2 baravar, to‘yimliligi bo‘yicha esa 1,5 baravar ustun turadi. 

Mosh tarkibidagi oqsilning hazmlanishi 86% ga yetadi. Mosh tarkibida oqsil 24-28%, 

lizin 8%>, arginin 7%> bo‘ladi, V va RR vitaminlar ko‘p bo‘ladi. Undan tashqari mosh 

doni aminokislotalar va magniy, kalsiy, oltingugurt, natriy, temir, marganes, mis, bor, 

kobalt, nikel, yod, fosfor tuzlariga boy. Ayrim mamlakatlarda ham mosh donidan 

salat tayyorlanadi. Makaron va konditer sanoatida mosh unidan 30% qo‘shilsa sifati 

tubdan yaxshilanadi. Yem-xashak sifatida yetakchi o‘rinlardan birini egallaydi. Mosh 

pichani tarkibida o‘rtacha 15% oqsil bo‘ladi. Mosh siderat sifatida ang‘izda 

yetishtirilsa, undan 200-250 s/ga ko‘k massa olish mumkin . 

Dukkakli o‘simliklarning eng muxim ahamiyatli tomonlaridan biri, ularning 

simbiotik usul  bilan havodagi azotni o‘zlashtirishi va shu orqali o‘zlarini azotli 

o‘g‘itga bo‘lgan talabini qondirish, tuproq unumdorligini oshirishga o‘z xissasini 

qo‘shishidir.  

Masalan,  yo‘ng‘ichqa 1 yilda 125 t gacha havodagi azotni 500 ga ekin 

maydonidan o‘zlashtirib oladi. Bundan tashqari ko‘p yillik dukkakli o‘simliklar 1 

gektar tuprokda 8-10 tonnagacha ildiz qoldiklarini koldiradi bu (100-120 kg azotga 

teng demakdir). Shuning o‘zigina bug‘doy hosildorligini gektariga 10-15 sentner 

oshirishga imkon beradi. Hayvonlar boshoqli o‘simliklarning yem-hashagidagiga 

nisbatan dukkakli o‘simliklar yem-hashagidagi oqsilni oson o‘zlashtiradilar. Ular 

dukkakli o‘simliklar oqsilining 74%i gacha boshoqlilarda esa 59% i gacha 

o‘zlashtiradi.  

Markaziy Osiyo va Kavkazorti Respublikalarida moshdan oziq-ovqat sanoatida 

keng foydalaniladi. Moshdan tayyorlangan un makaronga qo‘shilsa uning to‘yimliligi 

yanada ortadi. Mosh dukkakli-don ekinlar guruxiga mansub bo‘lib, donida ko‘p 

miqdorda 24-28% oqsil to‘planadi. Undan oziq-ovqat sanoati bilan birga chorva 

hayvonlari uchun to‘yimli yem-xashak ham yetishtirish mumkin. Shuningdek 

moshning ildizlarida tuganak bakteriya rivojlanib, erkin azotni o‘zlashtirib, tuproq 

unumdorligini oshiradi.  

Insonning ovqatlanishi uning yoshi, jinsi va mehnat faoliyatiga bog‘liq bo‘lgan 

xolda turlicha bo‘lishi lozim.Kundalik ratsionda inson oqsil, uglevodlar, vitaminlar, 

mineral moddalar va boshqalarni iste’mol etishi lozim. Inson qanchalik turli-tuman 

oziqlansa, uning hayot faoliyati shunchalik faol, organizm esa shunchalik sog‘lom 

bo‘ladi.Ta’kidlash lozimki, inson organizmi maromda faoliyat ko‘rsatishi uchun 

oqsilga talab bir kunda uning vaznining har bir kilogrammi uchun 0,7 gr dan kam 

bo‘lmasligi lozim. 

Oziq-ovqat uchun ishlatiladigan dukkakli-don ekinlari orasida mosh doni 

oziqalik qimmati, oqsil va vitaminlarga boy bo‘lishi, kaloriyasining ko‘pligi bilan 

ajralib turadi. Mosh oziqalik qiymati bilan bug‘doy, loviya, no‘xat, ko‘k no‘xat va 

javdar donlaridan 1,5-2 baravar, to‘yimliligi bo‘yicha esa 1,5 baravar ustun turadi. 

Mosh tarkibidagi oqsilning hazmlanishi 86% ga yetadi. Mosh tarkibida oqsil 24-28%, 

lizin 8%>, arginin 7%> bo‘ladi, V va RR vitaminlar ko‘p bo‘ladi. 

Undan tashqari mosh doni aminokislotalar va magniy, kalsiy, oltingugurt, natriy, 

temir, marganes, mis, bor, kobalt, nikel, yod, fosfor tuzlariga boy. Ayrim 

mamlakatlarda ham mosh donidan salat tayyorlanadi.  

Makaron va konditer sanoatida mosh unidan 30% qo‘shilsa sifati tubdan 

yaxshilanadi. Yem-xashak sifatida yetakchi o‘rinlardan birini egallaydi. Mosh pichani 

tarkibida o‘rtacha 15% oqsil bo‘ladi. Mosh siderat sifatida ang‘izda yetishtirilsa, 

undan 200-250 s/ga ko‘k massa olish mumkin. 

Mosh-eng yaxshi siderat ekin xisoblanadi, u ko‘kat o‘g‘it sifatida ishlatilganda 

tuprokda 70 s.ga quruq modda to‘planadi. Mosh makkajo‘xori, sabzavot va boshqa 

ekinlar ekiladigan yerlarda eng yaxshi siderat hisoblanadi. Mosh yerda azot 

to‘plovchi sifatida don, texnika ekinlari va sabzavotlardan oldin ekiladigan eng 

yaxshi ekinlardan biri.Uni bahorda va yozda ekish mumkin. Mosh yer osti suvlari 

yuza joylashganligidan zaralanmaydi, tez o‘sadi, yerni yaxshi soyalaydi va begona 

o‘tlardan tozalaydi.  

Qishloq xo‘jaligi o‘simliklarida rivojlanishini cheklovchi omillardan biri-

ularning azotli birikmalar bilan yetarli darajada ta’minlab turilmasligidir. Bunday 

ya’ni azot tanqisligi sharoitida o‘simliklar atmosfera havosining qariyb 80%ni tashkil 

etadigan molekulyar azot qurshovida bo‘ladi. Dukkakli don o‘simliklari o‘zida azot 

to‘plash xususiyatiga ega. Dukkakli don ekinlari yerda ko‘p miqdorda organik 

moddalarni to‘playdi, bu bilan dehqonchilikdagi azot balansini yaxshilab ularning 

ayrimlari qiyin eriydigan fosfatlarni o‘zlashtiradigan shaklga aylantiradi. Dukkakli 

o‘simliklar ildizlari tuganaklaridagi tuganak bakteriyalar yordamida atmosfera azotini 

biriktirib olib, azot bilan tuproqni boyitadi. Umuman, dukkakli don ekinlari 

dehqonchilikda uchta asosiy vazifani: o‘simlik oqsili masalasini, don yetishtirishni 

ko‘paytirish va tuproq unumdorligini oshrishga yordam beradi. 

